
“Aduh, sakit!” 
 Itulah kata-kata yang mampu terkeluar daripada 
mulut  Faridah, seorang wanita yang sudah sarat 
mengandung. Hamper Sembilan bulan sepuluh hari, 
Faridah membawa budak di dalam rahimnya. Kini, masa 
untuk Faridah melahirkan anaknya yang kelima sudah 
tiba. 
 ”Sabarlah Kak Idah, sekejap lagi kita sampai 
dekat hospital.” Kata Hafizah. 
 Hafizah cuba untuk menenangkan hati kakak 
sepupunya itu. Hafizah yang masih menuntut di 
matrikulasi sering membantu Kak Idah menjaga anak-
anaknya. Kedegilan anak-anak Kak Idah itulah yang 
terpaksa Hafizah lalui tiap-tiap hari. Namun, Hafizah 
tetap sabar melayan bermacam-macam karenah anak-
anak Kak Idah. Hafizah bersimpati melihat situasi Kak 
Idah sebagai ibu tunggal yang bertungkus-lumus mencari 
rezeki bagi menyara empat orang anaknya dan ditambah 
lagi seorang cahaya mata. Gelaran ’Ibu Tunggal’ tidak 
sepatutnya diterima oleh Kak Idah. Suami Kak Idah yang 
kegembiraan mendapat tahu kehamilan Kak Idah segera 
pulang ke rumah. Tetapi malang tidak berbau apabila dia 
mendapat kemalangan lalu meninggal dunia di tempat 
kejadian. 
 Perjalanan yang mengambil masa lima belas 
minit utnuk sampai di hospital kini telah berakhir. 

Faridah segera dimasukkan ke dalam wad bersalin. 
Suasana tiba-tiba menjadi genting. Hafizah hanya 
mampu mundar-mandir di hadapan wad. Ketakutan dan 
kegelisahan mula menghantui diri Hafizah. Dia bimbang 
akan keselamatan Kak Idah dan anak yang 
dikandungkannya. 
 “Ya Allah, Tuhan maha penyayang, kau 
selamatkanlah Kak Idah dan anaknya itu.” Doa Hafizah 
di dalam hati. 
 Beberapa jam kemudian kedengaran suara 
tangisan bayi berkumandang di ruangan wad bersalin. 
Hafizah melonjak kegembiraan. 
 ”Alhamdulillah.” Getus hati Hafizah.  
 Hafizah segera bertemu dengan Kak Idah untuk 
berkongsi kegembiraan dengannya. Setelah berjumpa 
dengan Kak Idah, bukannya kegembiraan yang dapat 
dikongsi, tetapi sebaliknya. 
 ”Tak. Fizah tak setuju dengan keputusan kakak. 
Kak Idah pentingkan diri. Kesian anak tu nanti.” Kata 
Hafizah menunjukkan hatinya yang memprotes 
keputusan Kak Idah. 
 ”Tapi, ini semua demi kebaikannya juga. Akak 
tak nak susahkan Fizah lagi. Lagipun, akak rasa budak ni 
membebankan akak saja.” Balas Kak Idah. 
 Hujah demi hujah yang dikemukakan, dan 
akhirnya Hafizah mengalah dan menuruti kehendak Kak 
Idah. Semenjak itu, Hafizah mula menjauhkan diri 
daripada Kak Idah. Hafizah sudah jarang pulang ke 
rumah Kak Idah dan jarang membantuk Kak Idah. 

 Belum sempat bayi kecil itu diberikan nama, Kak 
Idah sudah memberikan anak itu kepada rakannya di 
negeri jiran. Sejak itu, kelibat Hafizah sudah tidak lagi 
muncul di perkarangan rumah Kak Idah. 
 Bertahun-tahun kemudian, Faridah jatuh sakit. 
Anak-anaknya sudah besar panjang. Masing-masing 
sudah berkerjaya. Anak-anak Kak Idah seperti kacang 
lupakan kulit. Mereka tidak lagi pulang ke kampong 
untuk menziarahi emaknya yang uzur di kampung. 
Hanya jiran tetangga yang melawat Kak Idah. 
 Suatu hari, Faridah terkena sakit angin ahmar. 
Anak-anaknya yang ditatang seperti minyak yang penuh 
tidak menghiraukannya. Anaknya yang suatu masa 
dahulu dibuang, kini mencarinya semula. Namun, 
anaknya tidak dapat memaafkan atas segala yang telah 
dilakukan oleh emaknya. Pada mulanya, anak bongsu 
Faridah enggan menjaganya. Tetapi anak bongsunya itu 
berasa simpati melihat keadaan emaknya. Anak 
bongsunya menjaga emaknya siang dan malam. 
 


